নামজারী বা মিউটেশন 
আইনগতভাবে স্বীকৃত কারণে জমির মালিকানা পরিবর্তন ঘটলে যে প্রক্রিয়ার মাধ্যমে নতুন মালিকগণের মালিকানা পরিবর্তিত জমির পরিমাণ বা অংশ, দাগ নম্বর ইত্যাদি বিষয় খতিয়ানে প্রতিফলনের মাধ্যমে রেকর্ড সংশোধন করা হয় তাকে নামজারী ,জমাভাগ, জমা একত্রিকরণ বা খারিজ বলে। 
স্ব স্ব এলাকার সহকারী কমিশনার (ভূমি) বরাবর আবেদন করে নামজারী/ মিউটেশন করতে হয়। বর্তমানে দিনাজপুর সদর উপজেলায় ই-নামজারী কার্যক্রম চালু হয়েছে।
অনলাইনে নামজারির আবেদন করার জন্য নিম্নলিখিত ধাপসমূহ অনুসরণ করুন: 
ধাপ-১: নামজারী আবেদনের জন্য ক্লিক করুন:
· WWW.land.gov.bd
ধাপ-২: আবেদনের সঙ্গে যুক্ত করুন :

(ক) আবেদনকারির পাসপোর্ট সাইজের ছবি ০১ কপি ।

(খ) জাতীয় পরিচয়পত্র/ নাগরিক সনদের ফটোকপি।
(গ) হালসনের ভূমি উন্নয়ন কর (খাজনা) পরিশোধের দাখিলা।

(ঘ) সর্বশেষ মলিকের নামীয় খতিয়ান।

(ঙ) দলিলমূলে মালিক হলে সংশ্লিষ্ট দলিলের ফটোকপি।

(চ) প্রযোজ্য ক্ষেত্রে ওয়ারিশন সনদপত্র (অনধিক তিন মাসের মধ্যে ইস্যুকৃত)।
(ছ) প্রযোজ্য ক্ষেত্রে আদালতের রায়/ আদেশ/ ডিক্রীর সার্টিফাইড /ফটোকপি কপি।

(জ) প্রযোজ্য ক্ষেত্রে বায়া/ পিট দলিলের সার্টিফাইড /ফটোকপি কপি।

(ঝ) আবেদিত জমির কলমী নক্সা।

ধাপ-৩: প্রয়োজনীয় কাগজপত্র স্ক্যান করে নাগরিক কর্ণার থেকে আপলোডপূর্বক আবেদন ফরমটি  

          পূরণ করে দখিল করুন।

· সকলকে উপরোক্ত ধাপসমূহ অনুসরণপূর্বক অনলাইনে নামজারির আবেদন (ই-মিউটেশন) সহকারী কমিশনার (ভূমি) বরাবরে দাখিল করতে অনুরোধ করা হলো।

নামজারী/মিউটেশন ফি কত টাকা?
	খাত
	ফি (টাকা)

	(১) আবেদনের জন্য কোর্ট ফি 
	২০ টাকা 

	(২) নোটিশ জারি ফি
	৫০ টাকা। 

	(৩) রেকর্ড সংশোধন বা হালকরণ ফি 
	১০০০ টাকা

	(৪) প্রতি কপি মিউটেশন খতিয়ান ফি
	১০০ টাকা 

	 মোট 
	১১৭০ টাকা

	বিঃ দ্রঃ এখানে উল্লেখ্য যে, আবেদন বাবদ ২০ টাকা কোর্ট ফি এর মাধ্যমে এবং অবশিষ্ট ফি ডি.সি.আর এর মাধ্যমে জমা নেয়া হয়।  মিউটেশন করার সাথে সাথে একটি খতিয়ানের অনুলিপি অফিস থেকে দেয়া হয়, যাকে মিউটেশন বা খারিজ পর্চা বলে। নামজারি বাবদ উপরোক্ত খরচ ছাড়া অন্য কোন টাকা দেওয়া বা নেওয়া সম্পূর্ণ বেআইনী ও অবৈধ।   


কত ধরণের নামজারী কেস করা যায়? 
· নতুন মালিকের আবেদনের প্রেক্ষিতে নামজারী মামলা দায়ের 
· এল টি নোটিশ মূলে নামজারী মামলা দায়ের 
· খাস জমিবণ্টন নীতিমালার আওতায় বন্দোবস্ত প্রদত্ত জমির সম্পাদিত কবুলিয়তের ভিত্তিতে মামলা দায়ের 
কী প্রক্রিয়ায় নতুন মালিকের নামজারী সম্পাদিত হয়?
· সহকারী কমিশনার (ভূমি) বরাবরে অনলাইনে নামজারি আবেদন করতে হয়;
· আবেদনপত্রের সাথে প্রয়োজনীয় কাগজপত্র ও কোর্ট ফি সঠিক থাকলে তা গ্রহণযোগ্য করে নির্ধারিত তারিখের মধ্যে প্রতিবেদন/প্রস্তাব দাখিলের জন্য সংশ্লিষ্ট ইউনিয়ন/পৌর ভূমি সহকারী কর্মকর্তা বরাবরে প্রেরণ করা হয়;
· ইউনিয়ন/পৌর ভূমি সহকারী কর্মকর্তা নালিশী জমি সরেজমিন তদন্ত ও কাগজপত্র যাচাই করে প্রস্তাব/ প্রতিবেদন সহকারী কমিশনার (ভূমি) বরাবরে প্রেরণ করেন;
· ইউনিয়ন/পৌর ভূমি সহকারী কর্মকর্তার নিকট থেকে প্রস্তাব/প্রতিবেদন পাওয়ার পর সহকারী কমিশনার (ভূমি) বাদী ও বিবাদীকে নির্ধারিত তারিখে মূল কাগজপত্রসহ হাজির হওয়ার জন্য নোটিশ প্রদান করেন;
· ধার্য তারিখে সহকারী কমিশনার (ভূমি) এর উপস্থিতিতে শুনানি গ্রহণ এবং নামজারী অনুমোদন/না মঞ্জুর করা হয়;
· অনুমোদিত নামজারিসমূহের ডিসিআর ফি প্রদান করার জন্য বলা হয়।
· ডিসিআর ফি প্রদান করা হলে আবেদনকারীকে অনুমোদিত নামজারির খতিয়ানের কপি ও ডিসিআর প্রদান করা হয়।
· ইউনিয়ন ভূমি অফিসের রেকর্ড সংশোধন করার জন্য নামজারি খতিয়ানের কপি পাঠানো হয়;
কত দিনের মধ্যে নামজারী/ মিউটেশন সম্পাদন হয়?
সরকারি সর্বশেষ নির্দেশনা অনুযায়ী ২৮ (আঠাশ) দিনের মধ্যে নামজারী সম্পাদন করা হয় যদি মালিকানার বিষয় নিয়ে কোন বিতর্ক না থাকে এবং প্রয়োজনীয় ডকুমেন্ট যথাযথ থাকে)।

নামজারি সম্পর্কিত তথ্য

উপজেলা ভূমি অফিস


 দিনাজপুর সদর, দিনাজপুর











তথ্য ও পরামর্শের জন্য যোগাযোগ করুন


উপজেলা ভূমি অফিস, দিনাজপুর সদর, দিনাজপুর।


ফোন: ০৫৩১-৬৩২২৪ 


acldinajpursadar@gmail.com
















